
2. LAN-FITXA
2.1.Jarduera: Zuzena eta zirkunferentzia

	Marraztu zuzen bat eta zirkunferentzia bat.

	Irudikatu zirkunferentziaren erradio bat (r). 

Marraztu zuzenki bat (d), zirkunferentziaren zentrotik zuzenerako dagoen distantzia dena (distantziarik laburrena). Zuzen perpendikularra (laugarren botoia) beharko duzu.

	Bistaratu angelua, zuzenak eta segmentuak eratzen dutena, r erradioaren neurria eta  d distantzia (klik eskuina, Propietateak, Oinarrizkoa, Erakutsi etiketa, Izena&Balioa).

	Mugitu zuzena eta aztertu zer gertatzen den. Bete paragrafo hau, Denis Guedj-en “Loroaren Teorema” eleberritik hartuta:
Kontua planoan gertatzen da. Protagonistak: zuzen bat eta zirkulu bat. Zer gerta daiteke beraien artean? Bada zuzenak zirkulua ebakitzea edo ez ebakitzea. Baliteke puntu bakar batean ukitzea, esan zuen Ruchek. Ebakiz gero, bi puskatan zatituko du nahitaez. Eta zatiak berdinak izateko, zein izan behar du zuzenaren posizioak? Talesek erantzun zion: zuzenak zirkulua erdibanatzeko ……………………………………………………………
…………………………………………………………………………………………………………………………………….

Aldatu zirkunferentzia eta gehitu iruzkin bat arrazoituz nola eragiten duen d<r, d=r edo d>r betetzeak zuzenaren eta zirkunferentziaren arteko posizio erlatiboan. 


Gorde irudia lan-karpetan (Datuak/DBH3_geometria) lf2j1_zuzenaetazirkunferentzia izenarekin. 
2.2. Jarduera: Laukien sailkapena
Ireki zure lan karpetatik laukien_familia.ggb fitxategia. 

Mugitu irudi bakoitzaren erpinak (puntu berdeak direnak) eta egiaztatu poligono bakoitza laukien familia batena dela. 

Mota bakoitzean, bete eta editatu dagokion testua (klik eskuina eta Editatu) bere elementuak deskribatuz (laukizuzenen modura).

Gorde irudia lf2j2_laukiensailkapena izenarekin.
2.3. Jarduera (GEHIGARRIA). Zirkunferentzia eta zuzen ebakitzaileak
Aprobetxatu fitxa honetako 1. jarduera ondorengo irudia bezalakoa marrazteko. Hiru objektu hauek aztertu: zirkunferentziaren erradioa, zuzenak determinatzen duen korda (bere erdia) eta zirkunferentziaren zentrotik zuzenerako distantzia. Azaldu (testu bat txertatuz) zein den hiru distantzia horien arteko erlazioa.

Gorde irudia lf2gehi3_korda izenarekin. 
2.4. Jarduera (GEHIGARRIA). Altxorraren bila
	Basamortuan, esploratzaile ospetsu batek, leher eginda eta hiltzear,  altxor bat lurperatu du. Hauxe besterik ez dakigu: 

Z zuhaitz lehor bat da; A arroka bat. T altxorra lurperatuta dagoen tokia. Z, A eta T erronbo baten hiru erpin dira eta laugarren erpina bidean dago.
Non zulatu behar da altxorra bilatzeko? Zenbat aukera daude?
Gorde egin duzun eraikuntza lf2gehi4_altxorra izenarekin.

